
Description automatically generated]Scoil Phádraig Dobhar, Bun Beag, Leitir  Ceanainn, 
Co. Dhún na nGall
Fón: 074 9531787
Ríomhphoist: dobharns@gmail.com


24ú Bealtaine
Cóineartú
[bookmark: _GoBack]Comhghairdeachas leis na daltaí ó rang a sé a rinne an Cóineartú i dTeach Pobail Mhuire ar an Domhnach an 19ú Bealtaine. Ócáid an- speisialta a bhí ann agus bhain siad go léir an-taitneamh as. 

An Bhriogáid Dóiteáin
Beidh an bhriogáid dóiteáin ar scoil Dé Luain 27ú agus déanfaidh siad ceardlann le rang a trí agus a ceathair faoi shábháilteacht dóiteáin.

Scoil druidte 
Beidh an scoil druidte ar an Luan 3ú Meitheamh don lá saoire bainc agus ar an 7ú Meitheamh ina dhiaidh sin do na toghcháin áitiúla agus Eorpacha.

Turais Scoile 
Caithfidh páistí ó gach rang an éide scoile a chaitheamh ar an lá.
Tá na naíonáin bheaga go rang a dó ag dul go dtí Ionad Cois Locha ar an Mháirt. Beidh siad ag imeacht ar maidin agus beidh siad ar ais arís don trí a chlog. Is é €15 costas iomlán an turais agus clúdaíonn sin ticéid don áit súgartha, béile te agus an bus. 

Tá na hardranganna ag dul go Inishadventure i Bun an Phobail ar an lá céanna. Beidh an bus ag imeacht ón scoil ar a 8 a chlog ar maidin agus ba cheart dúinn a bheith ar ais thart ar 5i.n. an lá sin. Ba chóir do na páistí lón pacáilte, deoch, tuáille agus cúpla euro a thabhairt leo don siopa. Ní cheadaítear fóin phóca ar an turas. Gheobhaidh na tuismitheoirí téacs le cur in iúl dóibh cathain a bheidh na páistí ar ais an lá sin. An bhféadfadh gach tuismitheoir a chinntiú go bhfuil an fhoirm séanta sínithe acu agus istigh roimh an dáta. Tá costas de €40 ar an turas. 



Snámh
Bhí ceacht snámha deireanach ag rang a dó Dé Céadaoin. Beidh an chéad cheann de thrí cheacht ag rang a haon ag tosú Dé Céadaoin an 29ú Bealtaine. Is é praghas iomlán ná €20, clúdaíonn sin na ceachtanna agus an bus. Más mian le do pháiste dul ag snámh tabhair isteach an t-airgead roimh an Aoine 7ú Meitheamh. 

Seo na sonraí bainc más maith libh an t-airgead a aistriú go cuntas na scoile.

    IBAN:IE75AIBK93733927610083
       BIC: AIBKIE2D




Lá Spóirt
Tá súil againn go mbeidh an aimsir go deas don Lá Spóirt Dé Máirt seo chugainn 28ú Bealtaine. Tá an lá á eagrú ag Seán Ó Gallchóir le cuidiú ó daltaí na h-idirbhliana ón Phobailscoil. Beidh BBQ againn ar a dó a chlog agus tá míle fáilte roimh na tuistí teacht. Bheimis buíoch dá mbeadh na ticéid raifil istigh faoin Mháirt seo chugainn mar go mbeidh an tarraingt do raifil na scoile ar siúl ag an am céanna.

Cuairteoirí ó Mheiriceá
Bhí roinnt ábhar múinteoirí againn ó North Carolina sa scoil an tseachtain seo. Tá siad lonnaithe in Ionad Naomh Pádraig ar feadh na seachtaine. Chaith siad maidin Dé Céadaoin sa scoil áit a chur na páistí taispeántas ceoil, canadh,uirlisí ceoil agus damhsa ar siúl dóibh. Ina dhiaidh sin chaith na cuairteoirí ó Mheiriceá breis agus uair an chloig sna ranganna ag breathnú ar na páistí agus ag idirghníomhú leo. Bhain gach duine an-taitneamh as an lá. Ar an Déardaoin rinne na cuairteoirí rang ealaíon le rang a cúig agus a sé san ionad. Is féidir le gach duine toradh a gcuid oibre a fheiceáil ar an mballa sa seomra ríomhaireachta san Ionad.

Cycling Ireland
Tá na páistí ó rang a ceathair go rang a sé ag baint an-taitneamh as na ceachtanna rothair agus sábháilteacht ar bhóithre go dtí seo. Le linn an cheachta deiridh Dé hAoine seo chugainn beidh na páistí ag rothaíocht ar an mbóthar i ngrúpaí beaga.

Ceardlann Ceoil
Beidh beirt cheoltóirí ón Chrannóg ar scoil Dé Luain. Seinnfidh siad uirlisí ceoil éagsúla agus déanfaidh siad ceardlann 30 bomaite le gach rang. 

Tuairiscí scoile
Seolfar na tuairiscí scoile abhaile Dé hAoine an 14ú Meitheamh. 

Le gach dea- ghuí,
                           Pól Ó Fearraigh, 

